
KREU I
DISPOZITA TE PERGJITHSHME

Neni 1
Obijekti

Objekti i Rregullores éshté pércaktimi i procedurave dhe masave pér mbrojtjen, ruajtjen,
pérpunimin dhe administrimin e té dhénave personale né Komisionin e Pavarur té Kualifikimit
(KPK).

Neni 2
Baza ligjore

1. Pér mbrojtjen e té dhénave personale né KPK zbatohet legjislacioni né fugi, si mé poshté:

a. Kushtetuta e Republikés sé Shqipérisg;

b. Ligji nr. 84/2016 “Pér rivlerésimin kalimtar té gjyqtaréve dhe prokuroréve né Republikén e
Shqipéris€”;

c. Ligjinr. 44/2015 “Kodi i procedurave administrative i Republikés sé Shqipérisé”;

d. Ligji nr. 9887, daté 10.3.2008, “Pér mbrojtjen e t& dhénave personale”, i ndryshuar dhe
aktet nénligjore té nxjerra nga Komisioneri pér té Drejtén e Informimit dhe Mbrojtjen e té
Dhénave Personale;

e. Ligji nr. 9288, daté 7.10.2004, “Pér ratifikimin e Konventés ‘Pér mbrojtjen e individéve né
lidhje me pérpunimin automatik té té& dhénave personale’”;

f. Ligji nr. 9287, daté 7.10.2004, “Pér ratifikimin e protokollit shtes¢ t&€ Konventés “Pér
mbrojtjen e individéve né lidhje me pérpunimin automatik té t€ dhénave personale nga
organet mbikéqyrése dhe fluksi ndérkufitar i1 t€ dhénave”;

g. Ligji nr. 8457, daté 11.02.1999, “Pér informacionin e klasifikuar ‘Sekret shtetéror’”, i
ndryshuar;

h. Ligji nr. 60/2016 “Pér sinjalizimin dhe mbrojtjen e sinjalizuesve”.

2. NE€ rastet kur t€ dhénat personale klasifikohen “Sekret shtetéror”, zbatohet legjislacioni pér
informacionin e klasifikuar “Sekret shtetéror”.
Neni 3
Fusha e zbatimit

Kjo Rregullore zbatohet pér pérpunimin dhe administrimin e té dhénave personale, né formé
shkresore dhe/ose elektronike, qé pérfshin:

té dhénat personale té subjekteve té rivlerésimit, personave té lidhur dhe personave té
tjeré té lidhur;

té dhénat personale té personave né rastet e denoncimeve pér subjektet e rivlerésimit
kalimtar;

té dhénat personale té personelit té KPK;

. té dhénat personale té vizitoréve,

Neni 4
Dokumentet e klasifikuara

Pér marrjen, ruajtjen, administrimin, pérpunimin, arkivimin, shuméfizimin, garkullimin,
klasifikimin, deklasifikimin, asgjésimin e dokumenteve té klasifikuara “Sekret shtetéror”, té cilat
pérmbajné té dnéna personale, zbatohet legjislacioni né fuqi pér informacionin e klasifikuar.

Neni 5
Pérkufizime

Pér géllim té késaj Rregulloreje, termat e méposhtém kané kété kuptim:

a.

“Kontrollues” éshté Komisioni i Pavarur i Kualifikimit, i cili pércakton géllimet dhe
ményrat e pérpunimit té té dhénave personale, né pérputhje me ligjet dhe aktet nénligjore
té fushés, dhe pérgjigjet pér pérmbushjen e detyrimeve té pércaktuara né kété ligj.
“Pérpunues” jané té treté, té cilét kontraktohen pér veprimtari dhe shérbime té€ ndryshme,
pérvec personelit t& KPK-sé, té cilét pérpunojné té dhéna pér llogari t& KPK-sé, sipas
kushteve dhe detyrimeve té vendosura prej saj.

“Subjekt i té dhénave”, éshté ¢do person fizik té cilit i pérpunohen té dhénat personale
gjaté veprimtarisé sé KPK-sé pér pérmbushjen e qgéllimit té ligjit nr. 84/2016 “Pér
rivlerésimin kalimtar t€ gjyqtaréve dhe prokuroréve né Republikén e Shqipérisé” .

“E dhéné personale” éshté ¢do informacion né lidhje me njé person fizik, té identifikuar
ose té identifikueshém. Elementet me té cilat realizohet identifikimi i njé personi,
drejtpérdrejt apo térthorazi, jané numrat e identitetit ose faktoré té tjeré té vecanté fizike,
psikologjiké, ekonomiké, socialé, kulturorég, etj.

“E dhéné sensitive” éshté ¢cdo informacion i subjektit té té dhénave personale, qé ka té
béjé me origjinén e tij racore ose etnike, mendimet politike, anétarésimin né sindikata,
besimin fetar apo filozofik, dénimin penal, si edhe t& dhéna pér shéndetin dhe jetén
seksuale etj.

“Pérpunim i té dhénave personale” éshté ¢do veprim ose grup veprimesh, té cilat jané
kryer mbi té dhénat personale, me mjete automatike ose jo, té tilla si mbledhja,
regjistrimi, organizimi, ruajtja, pérshtatja ose ndryshimi, rikthimi, konsultimi,
shfrytézimi, transmetimi, shpérndarja ose ndryshe duke véné né dispozicion, shtrirja ose
kombinimi, fotografimi, pasqyrimi, hedhja, plotésimi, seleksionimi, bllokimi, asgjésimi
ose shkatérrimi, edhe né qofté se nuk jané té regjistruara né njé bankeé té dhénash.
“Pérhapja e té dhémave” nénkupton komunikimin e informacionit pér té dhénat
personale gjaté procesit té seancés dégjimore, gjaté procesit té ankimit né KPA dhe gjaté
publikimeve né fagen zyrtare té institucionit.

“Konfidencialiteti” €shté mbrojtja e informacionit nga aksesi i paautorizuar.

“Sistem arkivimi” éshté c¢do grup i strukturuar i t¢ dhénave personale, té cilat jané té
aksesueshme sipas té paktén njé kriteri specifik.

Termat e tjeré té pérdorur né zbatim té késaj Rregulloreje do té kené té njéjtin kuptim si
né ligjin nr. 9887, dat€ 10.3.2008, “Pér mbrojtjen e t€ dhénave personale”, t& ndryshuar.

KREU Il
PERPUNIMI | TE DHENAVE PERSONALE
Neni 6

Parimet e pérpunimit té té dhénave personale

Personeli i KPK-s&, gé merret me pérpunimin e té dhénave personale, detyrohet té zbatojé
kérkesat e legjislacionit né fugi pér mbrojtjen e té dhénave personale, konkretisht:

a.

Pérpunimi i té dhénave personale duhet té béhet duke respektuar té drejtat e lirité
themelore té njeriut, té drejtén e ruajtjes sé jetés private, legjislacionin pér mbrojtjen e té
dhénave personale. Pérjashtimisht, pér subjektet e rivlerésimit kéto té drejta e liri jané té
kufizuara sipas nenit A té Aneksit té Kushtetutés.

b. Kryerjen e pérpunimit né ményré té drejté dhe té ligjshme;
c. Grumbullimin dhe pérpunimin e té dhénave personale pér géllime té pércaktuara garté dhe

té ligjshme;

Pérpunimi i t& dhénave personale duhet té kryhet vetém né funksion té pérmbushjes sé
géllimit té ligjit dhe té mos e tejkalojé até;

Té dhénat personale duhet té jené té sakta dhe, kur éshté e nevojshme, té béhet pérditésimi
dhe kryerja e ¢do veprimi pér té siguruar qé té dhénat e pasakta e té parregullta té fshihen
apo té ndryshohen;

f. Té dhénat personale duhet té mbahen né até formé qé té lejojné identifikimin e tyre pér njé
kohé té caktuar, por jo mé shumé se géllimi pér té cilin ato jané grumbulluar ose
pérpunuar.

g. Personeli i KPK-sé gé pérpunon té dhéna personale duhet té nénshkruajé deklaratén e
konfidencialitetit, sipas Aneksit 1, bashkélidhur késaj Rregulloreje.

Neni 7
Qéllimi i pérpunimit

Qéllimi i pérpunimit té té dhénave personale té subjekteve té rivlerésimit, personave té
lidhur dhe personave té tjeré té lidhur me to éshté pérmbushja e detyrimeve gé rrjedhin nga
ligji nr. 84/2016, né funksion té procesit té rivlerésimit kalimtar té subjekteve té rivlerésimit.
Qéllimi i pérpunimit té té dhénave personale té personave né rastet e denoncimeve pér
subjektet e rivlerésimit kalimtar éshté identifikimi i denoncuesit.

Qéllimi i pérpunimit té té dhénave personale té personelit t¢ KPK-sé é&shté pér efekt té
krijimit té marrédhénies sé punés e pérmbushjes sé detyrimeve pér administrimin e dosjes
personale té punonjésit.

Qéllimi i pérpunimit té té dhénave personale té vizitoréve éshté identifikimi i tyre né
funksion té ruajtjes dhe mbrojtjes sé personelit, dokumentacionit dhe pronés né administrim
té institucionit dhe béhet sipas standardeve dhe parimeve té parashikuara né Udhézimin nr.
12, daté 21.12.2011, “Pér kontrollin e identitetit né hyrje té ndértesave”, t& Komisionerit pér
té Drejtén e Informimit dhe Mbrojtjen e té Dhénave Personale.

KREU I
SIGURIA E TE DHENAVE PERSONALE

Neni 8
Masat pér siguriné e té dhénave personale

KPK merr masa organizative dhe teknike té pérshtatshme pér té mbrojtur té dhénat
personale nga shkatérrime té paligjshme, aksidentale, humbje aksidentale ose jo, fatkegési
natyrore, pér t&€ mbrojtur aksesin ose pérhapjen nga persona té paautorizuar, veganérisht kur
pérpunimi i té dhénave béhet né rrjete apo sisteme elektronike, si edhe nga ¢do formé tjetér e
paligjshme pérpunimi.

Masat e pérdorura pérfshijné, por nuk kufizohen, né:

a. Pércaktimin e detyrave funksionale té strukturave t€ KPK-sé pér pérdorimin e té
dhénave personale, té cilat specifikohen né pérshkrimin e punés;

b. Pérpunimin e té dhénave personale dhe transmetimin e tyre vetém né pérputhje me
udhézimet nga strukturat e KPK-sé né cilésiné e kontrolluesit;

c. Udhézimin e punonjésve pér detyrimet qé kané né pérputhje me ligjin pér mbrojtjen e té
dhénave personale dhe kété Rregullore;

d. Ndalimin e hyrjes né ambientet dhe sistemet elektronike, si edhe pérdorimin e tyre nga
persona té paautorizuar;

e. Aksesin né té dhénat personale dhe sistemet elektronike qé pérpunojné kéto té dhéna
duke verifikuar identitetin e pérdoruesit, népérmjet procesit té autentifikimit;

f. Realizimin e komunikimeve elektronike népérmjet postés elektronike zyrtare té
institucionit sipas parashikimeve té Udhézimit nr. 40, daté 13.06.2014, “Mbi pérdorimin
e shérbimit té internetit dhe postés elektronike zyrtare né institucionet publike né kuadér
té mbrojtjes sé té dhénave personale” t€ Komisionerit pér té Drejtén e Informimit dhe
Mbrojtjes sé té Dhénave Personale”

g. Mospérdorimin e té dhénave personale pér géllime té tjera, qé nuk jané né pérputhje me
géllimin e grumbullimit dhe nuk e tejkalojné até;

h. Ruajtjen e té dhénave personale pér agq kohé sa éshté e nevojshme pér géllimin pér té
cilin éshté grumbulluar;

I. Informimin menjéheré té eprorit né rast se njé dokument me té dhéna personale humbet
apo démtohet. Né kéto raste merren masat e nevojshme pér pércaktimin e rrethanave
dhe eliminimin e pasojave té métejshme;

J- Mbajtjen e evidencave mbi ¢do veprim me té dhénat personale gé kryhet né format
shkresor dhe/ose elektronik;

k. Respektimin e akteve té tjera ligjore dhe nénligjore gé pércaktojné se si duhet té
pérdoren té dhénat personale.

Neni 9
Masat e sigurisé fizike pér ruajtjen e ambienteve

1. Ambientet né té cilat do té pérpunohen té dhénat personale duhet t¢ mbrohen nga masa
organizative, fizike dhe teknike, qé té parandalojné aksesin e personave té paautorizuar.

2. Mbikéqgyrja e zbatimit té rregullave pér mbrojtjen e té dhénave personale nga prishja
aksidentale ose e paautorizuar, si dhe kundér ndryshimit dhe pérhapjes sé paautorizuar
realizohet nga personat pérgjegjés pér mbikéqyrjen dhe mbrojtjen e tyre.

Rregullore “Pér mbrojtjen, pérpunimin, ruajtjen dhe siguriné e té dhénave personale né Komisionin e Pavarur té Kualifikimit”



3. Né ambientet ku pérpunohen té dhéna personale zbatohen kéto masa sigurie:

a. Ndalohet hyrja e personave té paautorizuar;

b. Personat gé hyjné né kéto ambiente duhet té jené té pajisur me autorizim, té
shogérohen nga punonjés sigurie, té jené té pajisur me kartén e vizitorit;

c. Ambientet e hyrje-daljes survejohen me kamera gjaté 24 oréve;

¢. Vendosja e pajisjeve dhe sistemeve té sigurimit elektronik (sisteme alarmi, telekamera,
etj.), sensoré té tymit, lagéshtirés dhe temperaturés;

d. Né ambientet e vendndodhjes sé serveréve lejohet vetém aksesi i personave té
autorizuar nga titullari i institucionit. Personeli i jashtém i mirémbajtjes sé sistemeve
elektronike lejohet té hyjé né kéto ambiente i shogéruar nga punonjési i autorizuar nga
titullari;

dh. Pajisja me rafte/dollapé té sigurt pér mbrojtjen e dosjeve nga démtimi i tyre. Kéto
ambiente pajisen dhe me kasaforta e brava automatike me celésa dhe dryné té vecanté
nga ata té pérdorimit té zakonshém dhe mbiké&qyren gjaté 24 oréve;

e. Raftet/dollapét duhet té jené rezistues ndaj zjarrit dhe gjithmoné té mbyllura;

€. Mjetet pér mbrojtjen nga zjarri duhet té jené gjithmoné né gjendje pune dhe né vende
té dukshme.

4. Pér mbrojtjen e ambienteve pérdoren dhe masa té tjera shtesé té parashikuara né Rregulloren e
brendshme dhe né legjislacionin pér informacionin e Kklasifikuar “Sekret shtetéror” pér shkak té
misionit dhe veprimtarisé sé KPK-sé.

Neni 10
Masat e sigurisé sé sistemeve elektronike

1. Sistemet elektronike pér pérpunimin e té dhénave personale pérdoren vetém pér kryerjen e
detyrave té pércaktuara né kété Rregullore. Kéto sisteme pérdoren vetém nga punonjésit e
KPK-sé.

2. VEénia né puné e sistemeve elektronike té pérpunimit té té dhénave béhet vetém me autorizim
té titullarit dhe ¢do mjet sigurohet me masa parandaluese ndaj vénies sé paautorizuar né
puné.

3. Personeli i1 autorizuar regjistron dhe dokumenton modifikimet, korrigjimet, fshirjet,
transmetimet, pérditésimet. Ky personel kryen backup-et e sistemit dhe i ruan ato né
pérputhje me legjislacionin pérkatés.

4. Pér ¢cdo gabim, defekt apo incident né sistemet elektronike té KPK-sé, njoftohet personeli i
autorizuar, i cili kryen evidentimin dhe riparimin pérkatés.

5. Dhénia e té drejtave té aksesimit né sisteme bazohet vetém né nevojat e institucionit dhe nuk
i tejkalon ato.

6. Aksesimi i sistemeve pércaktohet né bazé té detyrave té punonjésve, té cilat specifikohen
garté. Kur njé pérdorues i sistemeve elektronike ndryshon detyrén e tij, ai humbet té drejtat e
aksesimit gé lidhen me detyrén e méparshme.

7. Aksesimi i sistemeve elektronike nga persona té treté, té cilét do té aksesojné té dhénat
personale, pér nevoja té punés, kryhet me autorizim dhe népérmjet procesit té autentifikimit.

8. Log-et e sistemeve elektronike né té cilat ruhen dhe pérpunohen té dhénat personale mbahen
dhe administrohen sipas legjislacionit.

Neni 11
Pérdorimi i programeve

. Cdo program informatik duhet té jeté i pajisur me licencé pér lejimin e instalimit dhe
pérdorimit té programit né njésité organizative té tij.

. Kur njé program i destinuar pér trajtimin e té dhénave personale nga KPK éshté krijuar me
iniciativén e njé punonjési té institucionit, i cili nuk éshté i pérfshiré né zhvillimin e
organizimit dhe té planifikimit té programeve, para se té pérfshihet né pérdorimin e programit,
duhet té miratohet. Pas miratimit, kryhet instalimi i tij né sistemet elektronike pérkatése.

. Pronésia e programeve pércaktohet nga licenca, e cila kufizon pérdorimin e produktit.

. Asnjé program nuk instalohet/cinstalohet né sistemet elektronike pa u miratuar nga titullari i
institucionit. Té gjitha programet instalohen/ginstalohen vetém nga personeli i kualifikuar dhe
I autorizuar.

Neni 12
Pérpunimi me sistemin e videosurvejimit

. Pérpunimi i té dhénave personale me ané té sistemit t€ videosurvejimit né KPK béhet pér
pérmbushjen e detyrave té pércaktuara né ligjin nr. 84/2016 “Pér rivlerésimin kalimtar té
gjyqtaréve dhe prokuroréve né Republikén e Shqipérisé”, pér ruajtjen dhe mbrojtjen e
komisioneréve, vézhguesve ndérkombétaré té eméruar nga Operacioni Ndérkombétar i
Monitorimit, personelit késhillimor e administrativ, informacionit té klasifikuar “Sekret
shtetéror” dhe pronés n€ administrim té€ institucionit.
. Regjistrimet e té& dhénave personale me ané té sistemit té videosurvejimit mund té pérdoren
vetém pér hetimin e njé ngjarjeje qé ka sjellé démtimin e interesave té mbrojtura me ligj, sipas
pércaktimit né pikén 1 té kétij neni.

Té dhénat personale gé pérpunohen me ané té sistemit t& videosurvejimit né KPK ruhen pér
periudhén 2 (dy) muaj dhe, pas kalimit té késaj periudhe, ato duhet té fshihen.

Té dhénat personale gé pérpunohen me ané té sistemit té videosurvejimit mbahen té sigurta
dhe ndalohet keqpérdorimi apo korruptimi me ¢farédo ményre. Personeli pérgjegjés duhet té
marré té gjitha masat teknike dhe organizative gé té minimizohet risku nga kegpérdorimi apo
korruptimi i tyre.

Subjektet e té dhénave personale informohen gartésisht gé sistemi i videoregjistrimit &shté né
veprim né ambientet e brendshme e té jashtme té institucionit, duke vendosur njoftime té
shkruara né hapésirén e monitoruar, sipas modelit standard té tabelés informuese té miratuar
nga Komisioneri.

Ndalohet transmetimi né kohé reale népérmjet internetit apo shérbimeve té tjera té ngjashme,
I imazheve té regjistruara népérmjet sistemit té videosurvejimit, ku njerézit jané lehtésisht té
identifikueshém.

Ndalohet instalimi i sistemit té videosurvejimit né dhoma gé pérdoren ekskluzivisht pér
géllime private, si ambienti i ngrénies, tualetet etj.

Struktura pérgjegjése pér ruajtjen e objektit (mjedisit té punés) t& KPK-sé, me cilésiné e
“Pérpunuesit”, trajnohet/brifohet periodikisht pér kushtet dhe detyrimet e vendosura nga
KPK pér pérpunimin e té dhénave personale me ané té sistemit té videosurvejimit.

Neni 13
Monitorimi i aksesit

Regjistrimet e pérditshme administrohen nga KPK-ja, e cila &shté pérgjegjése pér mbrojtjen e
té dhénave personale.
KPK pércakton afatin e ruajtjes sé regjistrimeve ditore. Me kalimin e kétij afati, kéto té dhéna
asgjésohen.

KREU IV

PERPUNIMI | TE DHENAVE PERSONALE
TE SUBJEKTEVE TE RIVLERESIMIT KALIMTAR

Neni 14
Kufizime

Né funksion té procesit té rivlerésimit, mbrojtja e té dhénave personale té subjekteve té
rivlerésimit éshté e kufizuar sipas pércaktimeve té nenit A té Aneksit té Kushtetutés.

Neni 15
Mbledhja dhe pérpunimi i té dhénave

. Mbledhja dhe pérpunimi i té dhénave personale pér subjektet e rivlerésimit kryhet né
pérputhje me géllimin e ligjit nr. 84/2016, né funksion té kryerjes sé vlerésimit kalimtar té
tyre dhe nuk mund té pérdoren pér géllime té tjera qé nuk lidhen me té.
. Té dhénat e grumbulluara pérfshijné té dhéna pér subjektin e rivlerésimit, personat e lidhur
dhe personat e tjeré té lidhur, sipas parashikimeve té ligjit nr. 84/2016.

Neni 16
Procedura e hetimit administrativ

. Té dhénat personale té subjektit té rivlerésimit, qé pérpunohen gjaté hetimit administrativ té
kryer nga KPK, gézojné mbrojtje sipas ligjit. Ato nuk mund té aksesohen nga persona té
paautorizuar dhe nuk mund té pérdoren pér géllime té tjera té ndryshme nga qgéllimi pér té
cilin jané mbledhur.

. Dokumentacioni i mbledhur gjaté hetimit administrativ, i cili pérmban té dhéna pér persona
gé nuk jané subjekt i ligjit nr. 84/2016, nuk duhet té béhet publik dhe as té aksesohet nga
persona té paautorizuar gjaté hetimit administrativ.

. Té dhénat e subjekteve té rivlerésimit, gjaté procedurés sé mbledhjes sé tyre, nuk mund té
aksesohen dhe pér to nuk mund té jepet informacion deri né marrjen e vendimit pér kalimin e
¢éshtjes né seancé dégjimore.

. Subjekti i rivlerésimit ka té drejté té njihet me té€ dhénat personale t€ mbledhura pér té pasi té
njoftohet nga KPK-ja, sipas parashikimeve té ligjit nr. 84/2016.

Neni 17
Kérkesa pér t'u njohur me dosjen/aktet

. Subjekti i rivlerésimit ka té drejté té njihet me aktet e ndodhura né dosjen e tij dhe té marré
kopje té tyre.

. Kérkesén pér informacion mund ta béjé:

a. Veté subjekti i té dhénave;

b. Pérfagésuesi i tij ligjor, i pajisur me autorizimin pérkatés.

. Kjo e drejté mund té ushtrohet vetém pasi subjekti éshté njoftuar nga KPK-ja, sipas ligjit.

12

Rregullore “Pér mbrojtjen, pérpunimin, ruajtjen dhe siguriné e té dhénave personale né Komisionin e Pavarur té Kualifikimit”



Neni 18
Korrigjimi ose fshirja e té dhénave

Komisioni, me iniciativé ose me kérkesé té subjektit té rivlerésimit, mund té vendosé
bllokimin, korrigjimin ose fshirjen e té dhénave personale kur ato jané té pavérteta, té
paplota ose jané pérpunuar né kundérshtim me dispozitat e ligjit nr. 84/2016, “Pér
rivlerésimin kalimtar té gjyqtaréve dhe prokuroréve né Republikén e Shqipérisé”.

Né rast té kryerjes sé veprimeve té sipércituara me té dhénat personale, Komisioni njofton
subjektin e té dhénave pér veprimin e Kryer.

Neni 19
Seanca dégjimore

. Seanca dégjimore &sht€ publike dhe zhvillohet né pérputhje me nenin 20 té ligjit “Pér
organizimin dhe funksionimin e gjykatave administrative dhe gjykimin e mosmarréveshjeve
administrative”.

. Seanca dégjimore, ose pjesé té caktuara té saj, mund té transmetohet né kohé reale népérmjet
televizionit, internetit apo shérbimeve té tjera té ngjashme.

Neni 20
Vendimi

. Komisioni, pas zhvillimit t& hetimit administrativ dhe dégjimit té pretendimeve té subjektit té
rivlerésimit né seancé dégjimore, shprehet me vendim.

. Vendimi i Komisionit publikohet né fagen zyrtare té institucionit.

. Né rast se Komisioni e ¢mon té arsyeshme, né vendimin pérfundimtar mund té vendosé qgé njé
pjesé e té dhénave personale té publikohen té anonimizuara.

KREU V

PERPUNIMI | TE DHENAVE PERSONALE TE
PERSONELIT, DENONCUESVE DHE VIZITOREVE

Neni 21
Mbrojtja e té dhénave personale né KPK

Té dhénat personale té pérpunuara pér denoncuesit e subjekteve té rivlerésimit, personelin e
KPK-sé dhe vizitorét, gézojné mbrojtje sipas ligjit dhe nuk mund té pérdoren pér géllime té tjera
té ndryshme nga ai i grumbullimit té tyre.

Neni 22
Kérkesa pér informacion

1. Subjekti i t& dhénave ka té drejté té njihet me aktet e ndodhura né dosjen e tij, si dhe té marré
kopje té tyre.

2. Kérkesa duhet té pérmbajé té dhéna té mjaftueshme pér té vértetuar identitetin e kérkuesit dhe
géllimin e njohjes me aktet e kérkuara.

3. Né rastin e refuzimit té dhénies sé informacionit, kérkuesit i béhet me dije arsyeja e
mosdhénies sé tij.

Neni 23
Korrigjimi ose fshirja e té dhénave

1. KPK, me iniciativé ose me kérkesé té subjektit té té dhénave, mund té vendosé bllokimin,
korrigjimin ose fshirjen e té dhénave personale, kur ato jané té pavérteta, té paplota ose jané
pérpunuar né kundérshtim me dispozitat e ligjit.

2. Né rastet e korrigjimit ose fshirjes sé té dhénave personale, informohet subjekti i t& dhénave
pér veprimin e kryer.

Neni 24
Afati i ruajtjes sé té dhénave

1. Té dhénat personale té personelit t¢ KPK-sé ruhen sipas afateve té pércaktuara né
legjislacionin pér arkivat. Té dhénat e dorézuara pér njé aplikim pune duhet té ruhen pér
njé afat deri né 6 (gjashté) muaj nga data e dorézimit té tyre né institucion.

2. Té dhénat personale té denoncuesve ruhen deri né pérfundimin e procesit té rivlerésimit
té subjektit té denoncuar.
3. Té dhénat personale té vizitoréve ruhen pér njé afat 2 (dy) muaj.

KREU VI
DETYRIMI PER BASHKEPUNIM

Neni 25
Bashképunimi me Komisionerin pér té Drejtén e Informimit
dhe Mbrojtjen e té Dhénave Personale

KPK-ja bashképunon me Komisionerin pér té Drejtén e Informimit dhe Mbrojtjen e té
Dhénave Personale dhe i siguron té gjithé informacionin e kérkuar.

Komisioneri pér té Drejtén e Informimit dhe Mbrojtijen e té Dhénave Personale, pér
ushtrimin e té drejtave dhe té detyrave qé i jané ngarkuar me ligj, mbikéqyr dhe inspekton
pérpunimin e té dhénave personale.

Neni 26
Personi i Kontaktit pér Mbrojtjen e té Dhénave (PKMDH)

. Personi i Kontaktit pér Mbrojtjen e té€ Dhénave (PKMDH) éshté punonjés i caktuar me urdhér

té Kryetarit t6 KPK-sé, sipas parashikimeve té béra né Kapitullin VI, té Udhézimit nr.
21/2012, “Pér pércaktimin e rregullave pér ruajtjen e sigurisé sé t€ dhénave, personale té
pérpunuara nga subjektet pérpunuese t€ médha”, i ndryshuar, i cili, krahas detyrés sé tij
funksionale, ushtron edhe kété pérgjegjési.

. PKMDH éshté ura lidhése e KPK-sé dhe Zyrés sé Komisionerit pér té Drejtén e Informimit

dhe Mbrojtjen e té Dhénave Personale.

. PKMDH bashképunon me Koordinatorin pér té Drejtén e Informimit né trajtimin e kérkesave

me géllim balancimin e té drejtés pér informim dhe ruajtjes sé privatésisé.
PKMDH bashképunon me strukturat e KPK-sé pér pérmbushjen e té gjitha detyrimeve ligjore
né pérputhje me legjislacionin pér mbrojtjen e té dhénave personale.

. PKMDH informon stafin e KPK-sé mbi detyrime ligjore qé parashikohen rast pas rasti lidhur

me zhvillimet né fushén e mbrojtjes sé té dnénave personale.

KREU VII
SANKSIONE ADMINISTRATIVE

Neni 27
Masat administrative

Cdo punonjés i KPK-sg, i cili shkel detyrimet e pércaktuara né kété Rregullore pér té mbrojtur té
dhénat personale, nése veprimet e tij nuk pérbéjné vepér penale, ndaj tij aplikohen masa
administrative dhe disiplinore sipas akteve normative né fugi.

KREU VIII
DISPOZITA TE FUNDIT

Neni 28
Rishikimi

Kjo Rregullore mund té rishikohet né ¢do kohé, duke respektuar formén dhe procedurén e
miratimit té akteve.
Neni 29
Hyrja né fuqi

Kjo Rregullore hyn né fuqi 5 dité pas miratimit nga Mbledhja e Komisionit.

